ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման 

նախագծի /այսուհետ` Նախագիծ/ վերաբերյալ ՀՀ կառավարության աշխատակազմի իրավաբանական վարչությունից ստացված եզրակացության
	N
	Առաջարկության բովանդակությունը
	Կատարված փոփոխությունները, իսկ չընդունման դեպքում՝ հիմնավորումները

	1
	Նախագծում առկա դրույթները վերաբերվում են բոլոր պետական մարմինների կողմից կատարվող գնումներին, հետևաբար ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի hավելվածի 43-րդ կետի պահանջի համաձայն այն պետք է համաձայնեցվի շահագրգիռ բոլոր մարմինների հետ
	Նախագծով առաջարկվող փոփոխություններն ու լրացումները չեն վերաբերում պատվիրատուների կողմից գնման գործընթացների կազմակերպմանը, այլ վերաբերում են տնտեսվարող սուբյեկտներին, այսինքն՝ գնման գործընթացի մասնակիցներին: Հետևաբար տվյալ դեպքում շահագրգիռ մարմինների բացակայությամբ պայմանավորված Նախագիծը որևէ մարմնի հետ համաձայնեցնելու անհրաժեշտությունը բացակայում է:     

	2
	Նախագծի 2-րդ կետում «N 1 հավելվածով հաստատված» բառերը փոխարինել «1-ին կետի 1-ին ենթակետով հաստատված» բառերով:
	Ընդունվել է, Նախագծում կատարվել է համապատասխան փոփոխություն

	3
	Նախագծի 2-րդ կետի 1-ին ենթակետով առաջարկվող փոփոխությունը հակասում է «Գնումների մասին» ՀՀ օրենքի 26-րդ հոդվածի 1-ին մասի 5-րդ կետին
	Ընդունվել է, նշված ենթակետը հանվել է Նախագծից

	4
	Նախագծի 2-րդ կետի 2-րդ ենթակետի «գ», 4-րդ ենթակետի «ա» և «դ» պարբերությունները, 5-րդ ենթակետով լրացվող 21-րդ ենթակետն անհրաժեշտ է լրացուցիչ հիմնավորել՝ հաշվի առնելով առաջին դեպքում կատարման հնարավոր հրատապությունը, իսկ մյուս դեպքերում պարտավորությունների պատշաճ կատարման ապահովման անհրաժեշտությամբ և <<Գնումների մասին>> ՀՀ օրենքի պահանջները
	Նախագծի 2-րդ կետի 2-րդ ենթակետի «գ» պարբերությամբ (լրամշակված տարբերակոմ 2-րդ կետի 2-րդ ենթակետը դարձել է 2-րդ կետի 1-ին ենթակետ) նախատեսված առաջարկությունը պայմանավորված է գնման գործընթացներում հնարավոր խտրական պահանջների և կոռուպցիոն դրսևորումների կիրառման հնարավորությունները սահմանափակելու անհրաժեշտությամբ, նկատի ունենալով, որ պատվիրատուները հրավերներով ապրանքների մակատարարման համար սահմանում են այնպիսի կարճ ժամկետներ, որոնց պարագայում մասնակցելու հնարավորություն են ստանում պատվիրատուից մինչև ընթացակարգը սկսելը տեղեկատվություն ստացած մասնակիցները: Միաժամանակ պետք է նկատել, որ Նախագծի համաձայն՝ նշված նորմը չի կիրառվում մեկ անձից, այդ թվում հրատապության հիմքով պայմանավորված մեկ անձից  գնման ձևի կիրառման դեպքում:

Նախագծի 2-րդ կետի 4-րդ ենթակետի «ա» և «դ» պարբերություններով (լրամշակված տարբերակոմ 2-րդ կետի 4-րդ ենթակետը դարձել է 2-րդ կետի 3-րդ ենթակետ) առաջարկվում է համեմատաբար փոքրարժեք` մինչև 70 մլն. դրամ, գնումների կատարման դեպքում մասնակիցներից չպահանջել ներկայացնել հայտի ապահովում: Ներկա պահին մինչև 70 մլն. դրամ գնումների կատարման ժամանակ մասնակիցները հայտի ապահովումը ներկայացնում են իրենց կողմից միակողմանի հաստատված տուժանքի ձևով, որի չափը հավասար է գնային առաջարկի 5 տոկոսին: 70 մլն. դրամից բարձր գնումների կատարման դեպքում հայտի ապահովումը ներկայացվում  է բանկային երաշխիքի ձևով:

Առաջարկությունը պայմանավորված է այն հանգամանքով, որ հիշյալ փաստաթղթի ներկայացումը համարվում է պարտադիր պահանջ և դրա ոչ ճիշտ ներկայացման պարագայում հաճախակի են նվազագույն գին պարունակող հայտերի մերժման դեպքերը: Ավելին, փաստաթղթի կիրառումը կրում է ձևական պահանջ և անհարկի բարդացնում գնման գործընթացի մասնակցելու հնարավորությունը:  
Նախագծի 2-րդ կետի 5-րդ ենթակետով (լրամշակված տարբերակոմ 2-րդ կետի 5-րդ ենթակետը դարձել է 2-րդ կետի 4-րդ ենթակետ) լրացվող 21-րդ ենթակետով նախատեսված առաջարկությունը պայմանավորված է այն հանգամանքով, որ առանց ֆինանսական միջոցների գնման գործընթացների կազմակերպման դեպքում նախահաշվային գին չի սահմանվում, իսկ գործող կարգի համաձայն՝ հայտի ապահովումը պահանջվում է ներկայացնել՝ ելնելով տվյալ գնման նախահաշվային գնից:

	5
	Նախագծի 2-րդ կետի 5-րդ ենթակետով լրացվող 22-րդ ենթակետն անհասկանալի է, քանի որ «Գնումների մասին» ՀՀ օրենքի 34-րդ հոդվածի 2-րդ մասի 1-ին կետի համաձայն առաջին տեղը զբաղեցրած մասնակիցը որոշվում է հայտերի գնահատման ավարտից հետո, և ժամկետները գնահատման համար միասնական են
	Գործող կարգով հայտերի գնահատման ժամկետներ սահմանված չեն, ինչը գնահատող հանձնաժողովների կողմից մասնակիցների հայտերի գնահատման և հաղթողների որոշման գործընթացները անհարկի ձգձգելու հնարավորություններ է տալիս: Այդ հնարավորությունները սահմանափակելու նպատակով նախագծով սահմանվում են այդ գործառույթների իրականացման առավելագույն ժամկետներ (լրամշակված տարբերակոմ 2-րդ կետի 5-րդ ենթակետը դարձել է 2-րդ կետի 4-րդ ենթակետ): 

	6
	Նախագծի 2-րդ կետի 8-րդ և 9-րդ ենթակետերում անհասկանալի է ինչ նոր եզրակացության մասին է խոսքը
	Ընդունվել է, նշված կետերում «եզրակացությամբ» բառը փոխարինվել է «տեղեկատվությամբ» բառով (լրամշակված տարբերակոմ 2-րդ կետի 8-րդ և 9-րդ ենթակետերը դարձել են համապատասխանաբար 2-րդ կետի 7-րդ և 8-րդ ենթակետեր):

	7
	Նախագծի 3-րդ կետից անհրաժեշտ է հանել <<Սահմանել որ>> բառերը
	Ընդունվել է, նշված բառերը հանվել են Նախագծից


